
Zwiito zwa vhuada ndi thaidzo khulwane ine ya khakhisa nyaluwo ya ikonomi khathihi na mveledziso
ya matshilisano fhano Afrika Tshipembe.

Ofisi ya Khomishini ya Tshumelo dza Muvhuso (OPSC) ndi yone ine ya vha na vhudifhinduleli ha u ita
thodisiso, vhulavhelesi na u sengulusa kudzudzanyelwe na kulangelwe kwa Tshumelo dza Muvhuso.

Zwiito zwa vhuada kha Tshumelo dza Muvhuso zwi khakhisa ndisedzo yo teaho ya tshumelo nga
u pfumisa vhaofisiri vha re na zwiito zwa vhuada nga masheleni e a vha o tea u shumiswa kha
mveledziso ya zwa matshilisano na ikonomi ya shango. Nga nnda ha u engedza mitengo ya tshumelo
dza muvhuso khathihi na u fhungudza luvhilo Iwa ndisedzo ya tshumelo kha vhadzulapo, hezwi zwiito
zwa vhuada zwo andaho ngaurali zwi nga swika hune zwa ita uri na vhabindudzi vha mashango a
nnda vha pfe vha tshi ofha u bindudza fhano.

Gundo Jashu kha nndwa iyi ya u lwa na zwiito zwa vhuada o ditika kha u didzhenisa ha vhadzulapo
vhashu vhothe zwitshavhani zwashu. Arali vha tshi khou vhona zwinwe zwithu zwi songo teaho, kha
vha zwi ambe; kha vha vhige zwiito zwa vhuada nga u founela nomboro ya mahala ya NACH ine ya
vha 0800 701 701.

MBUNO DZA NDEME NGA HA NACH

+ U swika zwino ho no tanganedzwa thingo dzi linganaho 300 000 dza u vhiga nga ha
mavharivhari a zwiito zwa vhuada na ndaulommbi u bva tshe NACH ya rwelwa tari nga
nwaha wa 2004.

+ U lunwa ndevhe he ra u wana u bva kha tsevhi dzashu ho ita uri hu vhe na thodisiso dza
milandu ya zwiito zwa vhuada, vhufhura na minwe milandu ya vhugevhenga
i fhiraho 24 035 nga mihasho ya muvhuso na manwe mazhendedzi a zwa
khombetshedzo ya mulayo.

» Kha kotara ya u thoma ya nwaha wa muvhalelano wa 2021/22, OPSC yo tanganedza milandu i
elanaho na zwiito zwa vhuada i swikaho 337 hu tshi shumiswa NACH.

+ Kha yeneyi milandu ya 337, OPSC yo ita thodisiso ya milandu i linganaho 35 ya
vhuada kha zwa kutholelwe kwa vhathu na u rengwa ha thundu na tshumelo
dza muvhuso. Minwe milandu yo salaho yo rumelwa kha mihasho ya muvhuso kana manwe
mazhendedzi a zwa khombetshedzo ya mulayo uri hu itwe thodisiso.

* Avho vhane vha vha tsevhi dzashu vha nga vhiga zwiito zwa vhufhura
na vhuada hu si na u dibula madzina avho nga u tou rumela imeili kha
Integrity@publicservicecorruptionhotline.org.za kana nga u tou founela
nomboro ya mahala ya NACH: 0800 701 701.

Kha vha vhige zwiito zwothe zwine zwa khou humbulelwa u vha zwa vhuada zwine zwa khou
bvelela kha Tshumelo dza Muvhuso hu si na nyofho kana u ima na muthu



